
Navnîşan

Quncika Têgînan

Serpêhatiya 
rêwîtiya 38

 salan

’Dagirkeriya Tirk 
ji dadgehkirina 
DAIŞ`ê ditirse’

‘Pêwîste hiqûqnas bi erkê 
xwe yê exlaqî rabin’

PDK’ê  Başûrê Kurdistanê 
radestî MÎT’ê kiriye

‘EM Ê LI DIJÎ TECRÎD Û FAŞÎZMÊ 
TÊKOŞÎNÊ BILIND BIKIN’Hevrêya Rîhan Amûdê 

Stêrk Gulo behsa kesa-
yet û tekoşîna wê kir û 
got,”Keça biçûk a malba-
ta Şiwêş Rîhan rêwîtiya 
azadiyê heyanî nefesa xwe 
ya dawiyê meşandin û 
mîrateyeke têkoşînê ya 38 
salan li pey xwe hişt.”R-2

Şervanên QSD’ê yên gazî 
diyar kirin ku bi dadgeh-
kirina çeteyên DAIŞ’ê wê 
rola dewleta Tirk a dagir-
ker di destekdayîna çete-
yan de eşkere bibe û gotin, 
armanca êrêşên dewleta 
Tirk yên ser herêmên ba-
kur û rojhilatê Sûriyê as-
tengkirina dadgehkirina 
Çeteyên DAIŞ’ê ye .R-6

Endamê Insiyatîfa Parastina Rêber Apo ya Parêzerên 
Sûriyê Sîpan Xelef bang li tevahiya hiqûqnas û 
parêzeran kir ku  li hemberî tecrîdê bêdeng nemînin 
û got, dewleta Tirk a da-
girker ji bo ku fikrê Rêber 
Apo sînordar bike, tecrîdê 
roj bi roj girantir dike.R-5

PDK’ê ji bo parastina berjewendiyên xwe , Başûrê 
Kurdistanê radestî MÎTa Tirkiyê kiriye, malbata 
Berzanî ji bo ku li ser desthilatariyê bimîne, gelê 
Kurd bi tevahî dike qurban, bi alîkariya PDK’ê  bi 
10’an bargehên 
artêşa Tirk a da-
girker û navendên 
MÎT’ê Li Başûr ha-
tine avakirin  û roj 
bi roj jimara wan 
zêdetir dibe.R-4

Wênesaz Rûken Ekîncî bi kelûpelên 
cuda û bermayiyan wêneyan xêz 
dike û dîroka jinan a windayî nexş 
dike. 

Dema wêneyan çêdike di şûna 
boyaxê de telpa qaweyê, di şûna 
firçeyê de derziyê bikar tîne. Bi pelên 
hişk, cilên kevn, komirê û kelepûlên 
bikêrnehatî tabloyan ango wêneyan 
çêdike. Ev wênasaza ku bi vî rengî 
wêneyan çêdike Rûken Ekîncî ye 
û li Êlihê dimîne. Di şert û mercên 
dijwar de dest bi wênesaziyê kir û bi 
ta ewilî wêneyan çêdike. Heta niha 
5 pêşengeh vekiriye û ji niha şûn 
ve jî wê berhem ango wêneyên xwe 
ku çêkiriye di qada navneteweyî de 
nîşanî hunerhezan bide. 

Rûken Ekîncî wê bi berhemên xwe 
yên bi navê “Qêrîna Şahmarana 
Girtî”, “Hêviya azadiyê ya Şahma-
ran” û “Prensesa Medî Amytis” di 
navbera 23’ê hezîranê û 9’ê tîrmehê 
de li Îzmîrê tev li çalakiya çand û 
hunerê ya Şahmaran bibe.  

‘Ez dixwazim nasnameya xwe 
rave bikim’  

Ekîncî dibêje ew bêyî perwerdehiyek 
bibîne xwe li pêş xistiye û rêbazên 
cuda bikar aniye û heta niha 5 
pêşengeh vekiriye. Ekîncî diyar kir 
ku bi hunera xwe bandora şer a li 
ser jinan neqiş kiriye. Ekînci da zanîn 
ku bi piraniya xebatên wê ji mijarên 
wek ekolojî, mîtolojî û têkoşîna jinan 
pêk tê û got: “Wêneyên min bêtir 
ji motîfên kurdî pêk tên. Kelûpelên 
ez bikar tînim jî kelûpelên kêrnehatî 
yanî yên kevn in. Ez ji wan kelûpelan 
sûdê digirim. Ez wan vediguherînim 
hunerê. Ez di wêneyên xwe de bêtir 
nasnameya xwe, dîroka xwe, mafên 
xwe û erdnîgariya xwe rave dikim.”  
Ekîncî anî ziman ku ew ê bi 2 
wêne, peykerek û berhemên 
mîtolojîk beşdarî Çalakiya Hunerî 
ya Şahmaranê ya Îzmîrê bibe û 
got: “Şahmaran nûger e, hekîm e. 
Ji xwezayê dermanan çêdike. Qenc û 
dirûst e. Min jî hewl da di berhemên 
xwe de van taybetmendiyên Şah-
maran nîşan bidim.” 

Dewlemendiya mezopotamyayê  

Ekîncî diyar kir ku berhema “Qêrîna 
Şahmarana girtî” bi singêr, karton, 
alçi, silîkon, morî, jelatînên cixareyan 
û tûlê çêkiriye û wiha axivî: “Di dîroka 
Mezopotamya û mîtolojiya kurdan de 
wateya peyva Şahmaran tê wateya 
mirovê qenc û dirûst. Min jî xwest 
cih bidim vê qêrîna girtî. Mezopo-
tamya xwedî dewlemendiyek her 
cure xwezayiyê ye. Min jî xwest vê 
xweşikiya Mezopotamya mehkûmî 
girtinê tê kirin nîşan bidim.” 

Hêviya  azadiyê

Ekîncî da zanîn ku wêneyê duyemîn jî 
bi berdewamiya wêneyê din berhema 
bi navê “Hêviya azadiya Şahmaran” 

e û got: “Erdnîgariya Mezopotamya 
bi pirolî, pirçandî, pirnetewî û pir-
baweriya xwe tê zanîn. Lê yekol û 
yeknetew li ser vê erdnîgariyê tê 
ferzkirin. Min jî xwest li dijî vê hêviya 
azadiyê ya Şahmaran û duaya wê 
çekim.”  

Prensesa Medî Amytis
 
Ekîncî qala berhema xwe ya bi navê 
“Prensesa Medî Amytis” ku xwedî 
çîrokek mîtolojîk e û wiha got: “Min 
milên peyker ji renge zêr, pişta pey-
ker bi renge zîv û ling û ranê peyker 
jî bi xîza çolê çêkir. Prensesa Kurd 
Amytis di serdema Împaratoriya Me-
dan Beriya Zayînê di salên 1800’î de 
bûye. Jiyana Amytis jî dişibînin jiyana 
Şahmaran. Prensesa Kurd a Medî 
Amytis rastiya Mezopotamya ye. Ez 
di xwazim di huner ango berhemên 
xwe de ji dîrokê ve heta niha dîroka 
jinan ku hatiye veşartin raber dikim 
û dixwazim bê mirin bikim.” 

Cihê jinan di nav hunerê de 

Ekîncî destnîşan kir ku xwe di 
hundirê wêneyan de dibîne û got: 
“Ez di şertên dijwar de berhemên 
xwe diafirînim. Rewşek min ku ez 
dilopek boyaxê jî beredayî xerc bikim 
nîne. Şert û merc çi dibe bila bibe, 
hewl didim tişta herî baş çêbikim. 
Cihgirtina jinan a li qada hunerê 
gelek girîng e. Ez dixwazim viya 
biparêzim.” 

Pirtûka Nivîskar Şîlan Munzur 
a “Xwedawenda Çiyayê Sosinê, 
Zîlan” ji Weşanxaneya Meymanê 
derket. Tiştê di pirtûkê de behsa 
wê tê kirin, ji çîroka du jinan 
gelek biwêdetir e.

 Romana dîrokî ya bi navê “Xwe-
dawenda Çiyayê Sosinê, Zîlan” 
ku Şîlan Munzur nivîsiye û ji roj-
nameya Newaya Jin ji bo çapê 
amade kiriye, ji Weşanên Meymanê 
derket.
Şîlan Mûnzûr, bi çîrokên ku behs 
kiriye, bi helbestîbûna zimanê xwe, 
di her rista xwe de raza nemiran 
bi ber guhên mirov dixe û mirov 
dibe dema qirkerî û berxwedanê.

Di navbera çîrokan de 
veguheztinên hûstayî

Şîlan Munzur pir serkeftî ye, wisa 
xweş behs kiriye ku di navbeyna 
ewil û axirê zeman de diçe û tê. 
Di navbeyna çîrokan de ku li hev 
nakevin, bi hostahî dibuhure. Du 
çîrokên gotine, dema wan ji hev 
û din cuda be jî, çîroka ku mirov 

dixwîne yek e…

Ji çîroka Beyê heta çîroka 
Zîlan

Yek jê çîroka Beyeyê ye ku bi Ter-
teleya Dersimê ya sala 1938’an 
ji koka xwe hatiye kirin, sirgûnê 
gundên Anatoliyayê ku mirov bi 
rêya wan nizane û rêça wan nabîne, 
hatiye kirin. Gava xwendinê, mirov 
para xwe ji pîroziya wê erdnîgariyê 
digire. Mirov, gava dest bi qirkirinê 
bûye, demên dojehî ku bi sirgûnê 
dest pê bûye, dixwîne. Ji aliyekî 
ve jî mirov çîroka Zîlan (Zeynep 
Kinaci) ê dibîne ku ji Meletiyê bi 
rê dikeve û ber bi koka xwe ango 

ber bi Dêrsimê ve diçe.

Hesreta jiyanê û vegera welat

Mirov, vegera Zeynebê li çiyayê 
Dêrsimê û rêbazên wê yên têkoşînê 
yên li dijî zehmetiyan dixwîne. Ya 
din jî, çîroka xwedawendekê ye ku 
xwe gihandina kokên ji ber dane 
windakirin, ji xwe re kiriye armanca 
jiyanê û ji bo jiyaneke watedar her 
zehmetiyê dide ber çavên xwe. 
Çîrokên van du jinan ku li warê 
xwedawendan dest pê dibin, yek 
jê veqetîn, ya din behsa hatina 
ba hev dike, dibin çîrokek. Tiştê 
di pirtûkê de behsa wê tê kirin, ji 
çîroka du jinan gelek biwêdetir e.

Pirtûka ‘Zîlan: Xwedawenda Çiyayê 
Sosin’ derket

Dîroka jinan a veşartî nexş dike

Serhildana Şêx Seîd 
Roja 29’ê hezîranê weke rojeke dilsoj di dîroka kurdan de cih digire. Ji ber wê dilsojiyê 29’ê 
Hezîranê ji bo civaka kurd rojeke gelek girîng e. Di 29’ê hezîrana 1925’an de pêşengê kurd 
Kalê Şêx Seîd û 46 rêhevalên xwe ji hêla dewleta tirk ve li bajarê Amedê li qada Deriyê Çiyê 
hatin darvekirin.R-5

Ahmed Aktaş R-4

Rojên reş ên dîroka me

 
Arinc Êş, jan, êşa digere: Arinca piyê min avêtiye ranê min. 
Astengdar Kesê ku hin astengiyên wî yên bedenê hene. Nîvişkan, seqet, kor, kerr, lal 

û hwd. 
Delîve Derfet, rê, imkan, firset, mecal... 
Dirav Kaxiz, yan jî hesinê çapkirî yên tişt bi wan tên kirîn. Pere.  
Harmonî (Fransî) Aheng, lihevhatin, lihevkirin, guncawbûn, xweşlihevkirin: Harmoniya 

stiranê xweş hatiye ristin. 
Keval Tablo, lewhe, tablet, nîgar, wêne, resim, şekil: Li ser kevalên dîrokî xetên 

balkêş û bedew hebûn. 
Kolektîf (Fransî) Karê bi hevkarî û alîkariyê tê kirin. Hevbeşî, pêgarî, zibare... 
Rêgeh Ciyê rê tê re derbas dibe. Istiqameta rê. 
Sotin/sohtin Şewitîn: Dilê min sot. Me êzingên xwe sotandin. 
Sotemenî Tiştên tên şewitandin; weke ardû, êzing, berhemên petrolê û hwd. 

Endamê Komîteya Zindanê ya PKK’ê Pîro Dêrsim girêdayî tecrîda girankirî ya li ser Rêber 
APO got, “Divê were zanîn ku em dikevin pêvajoyeke dijwar. Ji ber ku li hemberî me 
desthilatdariyeke wisa heye ku di her warî de qels dibe û dixwaze bi çi şêwazî mabe xwe li 
ser piyan bigre. Divê em karibin van derfetan veguherînin rêxistinbûn û berxwedanê.”R-3

Navenda nûçeyan

Birûc Resûl/Qamişlo

Serpêhatiya rêwîtiya 38 salan

Jina kedkar çîroka têkoşîneke bêdawî ye

Hevrêya Rîhan Amûdê Stêrk Gulo behsa kesayet û tekoşîna wê kir û got,”Keça biçûk a malbata Şiwêş Rîhan 
rêwîtiya azadiyê heyanî nefesa xwe ya dawiyê meşandin û mîrateyeke têkoşînê ya 38 salan li pey xwe hişt.”
Leyman Şiwêş, di nava têkoşîna 
azadiyê de bi navê Rîhan Amûdê 
dihate naskirin. 3’ê Mijdara 1968’an 
li yek ji bajarên dîrokî yên Kurdistanê 
li Amûdê ji malbata Hesîna û Hecî 
Yûsûf ji dayik bû. Di nava 9 xwişk û 
bira de ya herî biçûk bû. 6 salan çû 
dibistanê. Birayê Rîhan Abdûllah piştî 
ku li Rojavayê Kurdistanê Têkoşîna 
Azadiyê nas kir, di sala 1994’an de li 
Garzanê di nava gerîla de şehîd bû.
Di 17 saliya xwe de ji kadroyên pêşeng 
ên Têkoşîna Azadiyê ya Kurdistanê 
Bêrîvan (Binevş Agal) nas kir. 3 
demjimêran bi hev re gotûbêj kirin. Bi 
bandora axaftina Bêrîvan û bîrdoziya 
têkoşîna azadiyê xwest yekser tevlî 
kar bibe. Piştî ku 3 salan li Rojavayê 
Kurdistanê kar kir, berê xwe da nava 
refên gerîla û qadên berxwedanê. 
Di sala 1994’an de derbasî Qada 
Rêbertî bû. Di salên 2002-2003’an 
de li Başûrê Kurdistanê dema ku kar 
dikir ji aliyê hêzên PDK’ê ve hate girtin 
û 6 mehan li zindanê ma. Dema ku li 
zindanê bû, li ser girîngiya têkoşîna 
li hemberî neteweperestan ên mîna 
PDK’ê rawestiya.

Li seranserî Kurdistanê bê nav-
ber kar û xebat

Rîhan ji başûrê Kurdistanê heta bi 
Rûsyayê li gelek deveran bi rengekî 
çalak kar kir, dema ku çeteyên DAÎŞ’ê 
dor li Kobanê girt, berê xwe da 
Kobanê ku berxwedaneke dîrokî lê 
hate kirin. Ji Kobanê heta bi Minbicê 
li Rojavayê Kurdistanê li dijî DAÎŞ’ê 
weke jineke pêşeng li eniya têkoşînê 
cih girt. Li Bakur û Rojhilatê Sûriyeyê 
di mijara birêxistinkirina jinê û avaki-
rina sîstema azadiya jinê de bi roleke 

mezin rabû. Rîhan Amûdê li ser bin-
geha yekîtiya neteweyî ya Kurdistanê 
têkoşiya, di 20’ê Hezîrana 2023’an de 
dema ku Mesrûr Barzanî yê PDK’î bi 
Serokkomarê AKP’yî Tayîp Erdogan 
re hevdîtin dikir, di encama êrîşeke 
bi balafira bêmirov a bombebarkirî 
de tevî 2 hevalên xwe şehîd bû.
Rojnamevan Stêrk Gulo behsa hevala 
xwe ya 23 salan Rîhan Amûdê kir.

‘Kurdıstanî bû, evîndara xaka 
xwe bû’

Stêrk Gulo di destpêkê de got, “Hevala 
Rîhan ji malbata Şiwêş ya eşîra Gergerî 
ya li Amûdê bû. Li herêma Rojavayê 
Kurdistanê destpêkê endamên vê 
eşîrê tevlî nava Têkoşîna Azadiyê ya 
Kurdistanê bû. Pismamê wê jî li Şamê 
cihê xwe di nava damezrandina YNK’ê 
de girt. Malbatek nêzî doza Kurd bû. 
Heta niha di doza Şoreşa Rojava de 
şehîdên xwe hebûn.”
Stêrk Gulo axaftina xwe bi vî rengî 
dewam kir: “Keça herî biçûk a malbatê 
bû. Dema ku me bihîst hevala Rîhan 
tevlî nava têkoşîna azadiyê bûye, em 
hingî biçûk bûn. Lê belê me hem 
navê wê hem jî tevlîbûna wê bihîst. 
Hevala Rîhan di sala 1985’an de he-
vala Bêrîvan (Binevş Agal) nas kir. 

Bi wê re 3 demjimêran axivî. Piştre 
jî hevala Rîhan soza ji bo têkoşînê 
da. Weke jinekê di nava her şert û 
mercî de hem rejîma Baas, hem jî 
urf û adetên li nava civaka Kurd şi-
kand. Hevalan Rîhan bi biryardarî û 
fedaîtiyê tevlî nava têkoşîna azadiyê 
bû. Jineke Kurdistanî bû. Evîndara 
xak û welatê xwe bû. Di her sohbetê 
de ev yek dianî ziman.”

‘Li hemberî xeta îxaneta PDK’ê 
Rîhan xwedî sekin û biryar bû’

Stêrk Gulo destnîşan kir ku Şehîd 
Rîhan ji bo ruhê jina Kurd a azad 
biafirîne bênavber têkoşiya û got, 
“Bi fikir û dozeke neteweyî, bi ruhê 
Kurdistanî dixwest jina Kurd a azad 
biafirîne. Di nava gel û hevalên xwe 
de di vê mijarê de têkoşîneke mezin 
meşand. Di sala 2000’î de gava ku 
min ew destpêkê dît, bi ruhê jineke 
azad tevdigeriya. Ji bo azadiya jinê 
û li dijî zayendîperestiyê li ber xwe 
dida. Weke jinekê bi israr bû. Dilsoza 
neteweya azad, fikrên Rêber Apo 
bû. Piştî sohbeta bi sê demjimêran 
li ser têkoşîneke ji 38 salan soz 
da. Di nava vê dema dirêj de li çar 
parçeyên Kurdistanê têkoşîn da me-
şandin. Li dijî xeta neteweperestiyê 
ya li Kurdistanê têkoşîneke mezin 
meşand. Li Başûrê Kurdistanê 6 
mehan ji aliyê PDK’ê ve hate girtin. 
Wê demê baweriya xwe bi wê yekê 
anî ku divê xeta neteweperestiyê li 
Kurdistanê biqede. Weke jinekê ji bo 
vê gelekî têkoşiya.”

 ‘Têkoşîna 38 salan ji bona 
azadiyê tacîdar bû’

Stêrk Gulo destnîşan kir ku mîrateya 
Şehîd Rîhan wê têkoşînê mezin bike 
û got, “Heta kêliya ku şehîd bikeve 
têkoşiya. Şehadeta wê ji bo jinan 
hemûyan, ji bo me mîrateya ruhê 
berxwedanê yê mezin e. Bi têkoşîn, 
jiyan û hevrêtiya xwe mîrateyeke ji 38 
salan ji me re hişt. Ev xeta lehengiyê 
li kurdistanê xeteke jinan hemûyan 
e. Şehadeta hevala Rîhan û hevala 
Yûsra wê pêşî li têkoşîneke mezin 
veke. Bi dirûşma ‘Berxwedan jiyan 
e, wê jiyaneke azad bê afirandin. 
Tovên vê yekê ji aliyê van lehengan 
ve hatine reşandin. Têkoşîna wan wê 
li Kurdistanê dewam bike.”

‘Têkoşîna jinê wê dawî li 
qirkirina jinan bîne’

Stêrk Gulo diyar kir ku armanca dew-
leta Tirk a ji êrîşên li ser pêşengên 
jinê yên li Bakur û Rojhilatê Sûriyeyê 
‘qirkirina jinê’ ye û got, “Me îro bihîst 
ku di civîna li Astanayê de DAIŞ’ê 
weke rêxistineke terorê nabînin, lê 
belê fedaiyên mîna hevala Rîhan û 
Yûsra vê biryarê têk dibin. Ji bo cog-
rafyayeke azad, ji bo Kurdan û hemû 
pêkhateyan canê xwe feda kirin. Bi 
têkoşîna wan yekîtiya neteweyî ya 
Kurd ava dibe, dibin asta herî bilind a 
berxwedana jinên pêşeng ên li Rojava. 
Dibin ew dirûşma ku her kes dide ser 

şopa wan. Bi êrîşa li dijî pêşengên jin 
ên li Bakur û Rojhilatê Sûriyeyê dix-
wazin jinê qir bikin. Pêşengên jin jî li 
dijî vê qirkirinê di nava berxwedaneke 
mezin de ne. Jinên li Bakur û Rojhilatê 
Sûriyeyê di şexsê van hevalan û yên 
beriya wan şehîd bûne, agirê têkoşînê 
mezin kirin. Di têkoşînê de bi paşve 
gav neavêtin, her tim mezin bûn. Bi 
êrîşa li dijî van pêşengan dixwazin 
têkoşîna azadiyê rawestînin. Dixwazin 
êrîşî destkeftiyên Bakur û Rojhilatê 
Sûriyeyê bikin.

‘Nikarin îradeya azad bişkînin’

Ev lehengên jin ên li her bihosta 
Kurdistanê têkoşîn meşandin, di vê 
pêvajoyê de ji bo şerê gel ê şoreşgerî 
bigihêje asta herî bilind bûn peya-
ma herî bi wate û girîng. Dikin ku 
destkeftiyên bi pêşengiya jinê hatine 
afirandin bêne parastin. Dewleta Tirk 
a ku dixwaze herêmê dagir û parçe 
bike, êrîşî van hevalan kir. Êrîşa li dijî 
xelkê sivîl qirkirina Kurdan e. Tirkiyê 
li ser herêmê polîtîkayeke faşîzan 
dimeşîne. Piştî şehadeta van hevalan 
nerazîbûna ku hate nîşandan raxist 
pêş çavan ku biryardariya têkoşîna 
jinan hîn xurt bûye. Ev yek tê wê 
wateyê ku dewleta Tirk wê nikaribe 
vê îradeyê bişikîne. Bersiveke herî 
xurt bû ji bona dagirkeriya Tirkiyeyê, 
hem jî li hemberî hişmendiya DAIŞ’ê 
ya li herêmê, alî û dewletên ku li 
Astanayê amedebûn bû. Têkoşîna 
hevala Rîhan, Yûsra û hevalên jin 
hemû, peyameke mezin e li hemberî 
komkujî û qirkirinê. Sîstema xweser a 
ku jinan bingeha wê danîn, peyama ji 
bo avakirina sîstemeke bi pêşengiya 
jinê û jiyaneke komunal a azad e.”

Jinên kedkar yên bajarê Qamişli 
dan zanîn ku jin bingeha civakê 
ye û gotin, jin bi kar û xebatên 
xwe yê pîroz civakek hevgirtî û 
pêşketî dide afrandin.

Beriya şoreşa Rojava jin ji tevahiya 
mafê xwe bê par dima, di civakê de 
rola wê hatibû çewisandin. Ji aliyê 
desthilatdaran ve jî di tevahiya aliyan 
de zext li ser dihat kirin. Lê piştî 
Şoreşa Rojava ku jinê pêşengtî jê re 
kir, jin di tevahiya qadên jiyanê de 
roleke sereke lîst. Herwiha di civakê 
de jî bû pêşeng. Jinên Rojavayê 
Kurdistanê bi berxwedan û têkoşîna 
xwe ji tevahiya jinên cîhanê re bûn 
sembol. Jinên kedkar jî bi karê xwe 
hebûn û nasnameya xwe ji civakê 
re isbat kirin.
Derbarê kar û xebatên jinên ked-
kar de, Hevseroka Yekîtiya Jinên 
Kedkar a bajarê Qamişlo  Şehnaz 
Mehmê û jina kedkar Xedîca Zahir 
ji rojnameya me re axivîn.
 Şehnaz Mehmê diyar ku jin bingeha 

civakê ye û bi kar û xebatê wê yê 
pîroz civakeka dewlemend hatiye 
afrandin û got:” Ev 8 sal in ez di 
nava kar û xebatên saziyên di bin 
sîwana Rêveberiya Xweser de kar 
dikim. Ez bi karê xwe, xwe îfade û 
azad dikim. Heta ku jin karibe xwe 
ji zihniyeta baviksalariyê ya ji  be-
riya 5 hezar sal ve hatiye ferizkirin 
rizgar bike, divê jin asta têkoşîna 
xwe bilntir bike.”
Şehnaz balkişand ser girîngiya karê 
jinê û wiha got: “Karê jinê bilindki-
rina asta  jinê ye. Tevî zehmetiyên 
ku em jin dikşînin, lê jin roleke herî 
girîng û pîroz lîstiye, rastî me gelek 

astengî didît ji ber vê zihniyeta ku bi 
1000’ê salan hatiye feriz kirin, lê piştî 
Şoreşa Rojava ku bi pêşengiya jinê 
birêve diçe, jinê di tevahiya qadan 
de rola xwe ya pêşengtiye pêk tîne.”
Şehnaz da xuyakirin ku hêza jinê 
heye ku xwe birêxistik bike û civakî jî 
pêş bixe û axaftina xwe wiha qedand: 
“Di demên borî de, ez jî weke gelek 
jinên Rojava li mal dimam û min tu 
kar derveyî malê nedikr. Bi Şoreşa 
Rojava re min destpêkê cihê xwe di 
komînan de girt, her wiha ev gava 
min a yekem bû, ev jê bû weke moral 
û hêz ji min re. Piştî wê ez tevlî pir 
kar û xebatan bûm. Her jinek hêza 
wê heye ku xwe birêxistin bike û 
jiyana xwe biguherîne, karkirina li 
malê û li derve ji bo jinan kedek e, 
lewra divê jin karê xwe biçûk nebînin, 
her wiha rewşa xwe ya aborî baştir 
bikin û xwe di civakê de hîn zêdetir 
îsbat bikin. Keda jinê ya li malê û 
li derve çîroka têkoşîneke bêdawî 
ye, jin dikare jiyana xwe pêş bixe.”

Di heman çarçoveyê de jina kedkar 
ya bi navê Xedîca Zahir a 26 salî ku 
ji bajarê Dêrazorê ye û ji ber rewşa 
bajarê xwe ya nebaş, berê xwe daye 
herêmên Rêveberiya Xweser, wiha 
got: “Ji ber rewşa şer ya li bajarê 
Dêrazorê min berê xwe da bajarê 
Qamişlo, di rewşa koçberiyê de jî min 
gelek astengî kişandin û ez neçar 
mam ku dest ji xwendinê berdim û 
kar bikim. Raste ji bo jinan xwendin 
tiştekî herî başe û min pir jê hez 
dikr jî, lê rewşa aborî zehmetbû, bû 
sedema ku ez xwendinê berdim. 
Hêviyê min ew e ku ez di tevahiya 
aliyan de xwe pêş bixim û di karê 

xwe de serkeftî bim.”
Xedîca wiha berdewamî da axavti-
na xwe û got: “Jinê guhertineke pir 
mezin di civakê de daye afrandin, 
lê ne gihiştiye asta herî dawî, hîn 
zihnîyeta desthiladaran ya li dijî jinê 
heye. Lê jinê xwe ji şikandinê rizgar 
kiriye û xwe pêş xistîye, weke kû 
em dibînin piranî karê ku li civakê tê 
kirin jin bi rê ve dibe. Ji bo jinê pir 
girîng e, ku kar bike, lewra daxwaz 
ji berpirsên pêwendîdar dikim ku 
rewşa jinên kedkar binêrin û pişt-
giriya wan bikin. Ji ber ku saetên 
dirêj  dixebitin, ji bilî wê jî gelek 
jin ji ber şert û mercên zehmet ên 
jiyanê tê istixlalkirin.”
Xedîca di dawiya axaftina xwe de 
bang li jinên ku di şert û mercên 
zehmet ên aborî de dijîn kir ku bi-
xebitin û wiha got: “Hemû jin dika-
rin jiyana xwe baştir bikin. Jin xwe 
ava dike û kesayetiyeke bi hêz ku 
karibe li hemberî hemû dijwariyan 
bisekine, di hundirê her jinê heye.”

Bi wêneyan xweşikbûna xwezaya Soran radixe ber çavan

Mîrateye mirovahiyê xêzdike

Li Hola Rêveberiya Çand û Hunerê ya Soran wênegir Omer Xidir pêşengehek vekir ku 40 wêneyên xwezaya sînorê Soran tê de 
hebûn. Li gorî wênegir Omer dîmenên xweş ên xwezayê ew kişandiye wênegiriyê û niha jî pîşeya xwe kiriye 
çavkaniya debara jiyanê.
Pirtûkxaneya Elî Mekteb li Hola 
Rêveberiya Çand û Hunerê ya 
Soran 5. Pêşengeha Taybet a ji 
bo Wêneyan hate lidarxistin. Di vê 
pêşengehê de wêneyên Wênegir 
Omer Xidir Kakîl ku pêşengeha 
wî ya duwem a wêneyên xwezayê 
ye hatin pêşandan. Armanca vê 
pêşengehê jî hîn zêdetir nasandina 
xwezaya ciwan a sînorê îdareya 
Soran bi geştyarên biyanî ye.
Omer Xidir wênegireke ku ev 
30 salin karê wênegiriyê dike û 
wênegirî ji bo xwe kiriye pîşe û 
çavkaniya debara jiyana xwe. Omer 
Xidir derbarê armanca xebatên 
xwe de axivî.

Wênegir Omer Xidir wiha got: “Ji-
yana min a li nav xwezaya xweş a 
Soran de, min li ser wênegiriyê da 
fikirandin. Ji ber ku xweza bandorê 

li ser derûnî û hestê mirov dike. Ji 
bo wê jî min biryara vî karî da. Niha 
jî her roja ku biçim cihek li çiya, 
dol û deştekê bi sedan wêneyên 

xwezayê digirim. Bi awayekî kûr 
li gul û giyayên xwezayî dinêrim 
ku li nav xwezaya Soran de hene. 
Wêneyê wan digirim, nîşanî xelkê 
dikim û didim nasandin. Ji bo wê 
di her geştekê de kameraya min 
dibe havalê min.”
Omer Xidir di derbarê karên xwe 
yên pêşerojê de jî wiha axivî: 
“Bername û planên min ên ji bo 
pêşerojê gelekin. Niha bi sedan 
wêneyên min kişandî hene ku ji 
bo nîşandan û belavkirinê amade 
ne. Lê hîna derfet çênebûye. Her 
wiha li bendê me ku di pêşerojê de 
karên hîn baştir di warê wênegiriyê 
de pêşkêş bikim.”

Rêveberiya Pirtûkxaneyê Elî Mekte 
Hejar Îbrahîm jî derbarê pêşengehê 
de got: “Li kêleka armanca xwe 
ya sereke ku afirandina çanda 
xwendinê ye, em bala xwe didin 
warên din ên hunerî û çandê jî. Îro 
jî me destê vî wênegirê xwe girt û 
vê pêşengehê jê re vekir. Sînorê 
îdareya Soran di warê xweza û 
jîngeha xwe de, kanî, rûbar, çiya 
û dolên xwe ve dewlemend e ku 
bala geştyaran dikişîne. Arman-
ca me ji vê pêşengehê jî ew bû 
ji welatiyên derveyî sînorê me û 
geştyarên biyanî re bibêjin ku ger 
hatin nav xweza û jîngeha Soran 
jîngehê biparêzin û paqij bigirin.”

Dulk, hunermendekî ji Katalanyayê 
ye. Ew li Valensiyayê hatiye dinê 
û yek ji şêwekarên herî navdar ê 
Spanyayê ye. Nexasim jî xweza û 
ajalên ku nikarin xwe biparêzin, 
bi bîr û baweriyeke ekolojîk 
diresmîne û di vî warî de enerji-
yeke wî ya xurt heye. Sêwirandin 
û xeyalên wî yên li ser tabloyan, 
dikin ku em hay ji dinyayê hebin 
û xwezayê talan nekin.

Pirsgirêkên avûhewayê her diçin 
zêdetir dibin û alema insan û heywa-
nan jî her roj hinekî din ber bi xeterê 
ve diçe. Xweza roj bi roj tê talankirin 
ji hêla insanan ve û encamên giran 
ên vê talankirinê derdikevin holê. 
Hunermend Antonio Segura ango 
bi navê xwe yê din Dulk, bi xebatên 
xwe yê rengîn bala xelkê dibe ser 
van pirsgirêkên xweza û avûhewayê. 
Ew bi van wêneyên xwe yên fantastîk 
ên ku bi gelek hûrgiliyan dadike-
vin, dewlemendiya xwezayê nîşan 
dide. Xweza û ajalên di wêneyên 
wî de dikin ku careke din em li ser 
hebûna xwe ya li dinyayê bihizirin. 
Ji lewre hemû heywan bi hevre di 
nav xweşiyê de dijîn, yanî ew bi 
her awayî mazûlvaniyeke ku insan 
nakin, tînin bîra xelkê. Wêneyên wî 
di pêşangeha “Heritage” (Mîrate) de 
hatine komkirin û li Los Angelesê 
tên nîşandan.
Dulk hunermendekî ji Katalanyayê 
ye. Ew ji Valensiyayê hatiye dinê 
û yek ji şêwekarên herî navdar yê 
Spanyayê ye. Di warê navneteweyî 
de jî bi karên xwe tê naskirin. Ew 
tenê ne di warê xêzkirinê de her 
wiha di warê peyker, fotograf û dijîtal 
de jî jêhatî ye û gelek berhemên 
wî hene. Lê lêhûrbûna wî ya li ser 
ekosîstemê zêdetir e. Nexasim 
jî xweza û ajalên ku nikarin xwe 
biparêzin bi bîr û baweriyeke ekolojîk 
diresmîne û di vî warî de enerji-

yeke wî ya xurt heye. Sêwirandin 
û xeyalên wî yên li ser tabloyan 
dikin ku em hay ji dinyayê hebin 
û xwezayê talan nekin. 

Hevrêtiya huner û xwezayê

Hezkirina Dulkî ya ji bo ajalan ji 
piçûkatiya wî ve dest pê kiriye. Dema 
piçûk bûye bavê wî ansîklopediyên 
heywanan ên kalikên wî dane wî û wî 
jî pir li van ansîklopediyan nihêriye. 
Bi wextê re bala wî zêdetir çûye 
ser van ajalan û tim di hişê xwe de 
dinyayeke fantastîk sêwirandiye. 
Her wiha bavê wî jî xweza pê daye 
naskirin û van serpêhatiyên wî, 
kirine ku bi xêzkirinê dakeve. Ew 
dibêje; “Ez xêz dikim û boyax di-
kim. Ji lewra ev jiyana min a rastîn 
bi xwe ye. Ez bi vî awayî hîs dikim 
ku heme. Ez huner û xwezayê bi 
hev re dinirxînim. Ji zarokatiyê ve 
bingehê hemû karên min li ser vî 
tiştî hatiye avakirin.”

Xemgînî dide hizirandin

Dulk, beriya bi resmên fantastîk 
dakeve, li kolanan jî gelek wêne 
çêkirine û wêneyên wî yên li ko-
lanan ên mezin jî navdar in. Ji bo 
ew xwe azadtir hîs bike, carna ji 
stûdyoya xwe direve û li kolanan, li 
ser dîwarên xaniyan xêz dike. Lê di 
demên xwe yên dawî de wî bêhtir 

li stûdyoyê xêz kiriye; ji ber wê, 
ew dibêje, kolanan gelek tişt fêrî 
wî kirine. Ew di berhemên xwe de 
bi têgehên dijber warekî biyolojîk 
disêwirîne, warekî rengîn ê ku dişibe 
xewn û xeyalan. Ew warê wî, mirov 
pê dihesîne ku fîgûrên wî hemû di 

bin tehlûkeyê de ne û divê mirovahî 
hay ji van fîgûran (heywanan) hebe. 
Yanî ew rastiyeke tehl a ku li vê 
dinyayê xelk naxwaze bibîne, nîşanî 
me dide. Ew rastiya ku insan jê dire-
vin. Dulk hestên xwe bi vî awayî tîne 
ziman; “Gelek xeyalên têkçûyî hene 
di jiyana me de. Xelkê gelek caran 
bi tiştên sexte jiyana xwe xemiland 
û ev jiyan bû weke xewnereşkekê. 
Dilşadî ti carî rêya hizirandinê nîşanî 
me nade, lê xemgînî gelek rêyan 
dide ber me û fersendekê dide me 
da ku em biponijin. Ew dike ku em 
li hin cihan bisekinin û bi çalakiyên 
xwe tiştên ne di rê de rast bikin.”

‘Pêla kujer’ ya mîrateyê tine 
dike

Ma di nav ajalên Dulkî de çi tine 
ye; masî, teyr, bîzon, gur, gakûvî, 
kund, bûm, tîmsah, kûsî, çûkên cûr 
bi cûr û her wiha gelek ajalên kedîkirî 
û yên kovî. Her wiha xwezayeke 
xweşik jî di berhemên wî de heye 
û dilê mirov ji dîtina wê têr nabe ti 
carî. Yanî wî di van wêneyên xwe 
de mîrateya mirovahiyê resman-

diye û dixwaze xelk li vê mîrateyê 
xwedî derkeve yan jî baldartir be. 
Dulk, gava ji bajêr berê xwe dide 
nava xwezayê, li ser pirsgirêkên 
avûhewayê û her wiha yên xwezayê 
hiziriye. Ew pir baş têgihiştiye ku 
pirsgirêkên avûhewayê û her wiha 
guherînên xwezayî yên di salên dawî 
de roj bi roj dibin tehlûke ji bo vê 
alema xweşik. Piştî ew hîs dike ku 
“pêleke kujer” ya bi vî awayî heye, 
dest bi çêkirina van resman dike 
û xemên xwe yên di vî warî de bi 
riya resman dide der.

Sembolên çandên xwecihî

Di resmên Dulkî de gelek sembol û 
nîşaneyên çandên xwecihî jî hene. 
Wî bal biriye ser çandên xwecihî 
jî. Wî di hin resmên xwe de ajalên 

ku sembola çandên xwecihîbûnê 
ne, xêz kirine. Nexasim jî çandên 
deverên sar ên xwecihî. Dulk dide 
zanîn ku ji bo siberojê mîrateya 
xelkên xwecihî ya derbarê xweza 
û avûhewayê de pêwîst e. Tekane 
rêya xelasiyê jî di xwedîderketina li 
van rêûresmên xwecihî de dibîne 
û ji insanan re dibêje, li ser jiyan û 
nêzîkatiyên xelkên xwecihî bisekinin 
da ku hûn ji van pirsgirêkan xelas 
bibin. Xelkên xwecihî ji insanên din 
bêhtir bi xwezayê re li hev dikin 
û xwezayê naherimînin. Ew her 
wiha xwezayê talan jî nakin û li 
gorî pêdiviyên xwe ji xwezayê sûdê 
werdigirin. Yanî ew parazvanên herî 
baş û qenc ên xwezayê ne û heger 
îro xweza tine nebûbe, bi saya serê 
van kesan û mîrateya wan e.

Xedîca ZahirŞehnaz Mehmê

‘Dagirkeriya Tirk ji dadgehkirina DAIŞ`ê ditirse’

Li Dêra Zorê mamosteya dildar

Şervanên QSD’ê yên birîndar diyar kirin ku bi dadgehkirina çeteyên DAIŞ’ê wê rola dewleta Tirk a dagirker di destekdayîna 
çeteyan de eşkere bibe û gotin, armanca êrêşên dewleta Tirk yên ser herêmên bakur û rojhilatê Sûriyê astengkirina dadgehkirina 
Çeteyên DAIŞ’ê ye .

Di sala 2013`an de rêxistina 
çeteyên DAIŞ`ê a li Iraqê hat avaki-
rin, her wiha di bin navê ola Islamê 
de xwe li Iraq û Sûriyê belav kir 
û bû metirsiya herî mezin li ser 
cîhanê. Ji sala 2014`an ve, DAIŞ’ê 
bi awayekî berçav belav bû, bi 
piştgiriya dewleta Tirk a dagrkir, di 
sala 2014`an de derbasî herêmên 
Rojavayê Kurdistanê bû û gelek 
komkujî pêk anîn. 
Di Îlona 2017’an de Hêzên Sûriyeya 
Demokratîk, bi pêşengtiya YPG’ê û 
YPJ’ê dest bi pêngaveke leşkerî ji 
bo rizgarkirina Dêrazorê ji çeteyên 
DAIŞ’ê kirin. Ev pêngava Hêzên 
Sûriyeya Demokratîk di 23’ê Ada-
ra 2019’an de bi serkeftina li dijî 
DAIŞ’ê bi dawî bû, dawî li hebûna 
wê ya leşkerî anî. Rizgarkirina 
Baxozê di şerê li dijî terorê de 
xaleke zivirînê bû, bi vê rizgarkirinê 
re herêmên ku li Bakur û Rojhilatê 
Sûriyeyê di ewlehiyê de dijîn ber-
firertir bûn.
Piştî têkçûyîna çeteên DAIŞ’ê ya 
leşkerî li bakur û rojhilatê Sûriyê, 
dewleta Tirk a dagirker êrşên xwe 
yên ser bakur û rojhilatê Sûriyê 
dan destpêkirin û roj bi roj ber-
firehtir bûn. 
Herî dawiyê piştî Rêveberiya Xwe-
ser biryara dadgehkirina çeteyên 
DAIŞ’ê ragehand, dagirkeriya Tirk 
bi awayekî hovanê êrşîên xwe yên 
ser herêmê zêdetir kir.
Derbarê biryara Rêveberiya Xwser 
ya dadgehkirina çeteyên DAIŞ’ê 

û zêdebûna êrîşên dewleta Tirk 
a dagirker li ser herêmên bakur 
û rojhilatê Sûriyê, birêndarên 
Hêzên Sûriya Dîmokratîk (QSD) 
yên herêma Feratê ji rojnemeya 
mere axivîn.  

Birîndarê QSD’ê yê bi navê Ra-
man Tepqa da xuyakirin ku di sala 
2017`an de di encama pêngava 
rizgarkirina Tepqa ji çeteyan, ew 
birîndar bû û wiha got:”Di sala 
2017`an de ez di pêngava rizgar-
kirina bajarê Tepqa de birîndar 

bûm, her wiha min tedawiya xwe li 
bajarê Kobanê dît. Ez bi birîndariya 
xwe ne şikestim, erke me a sereke 
ye ku ax û gelê xwe biparêzin. Ji 
ber vê yekê ez serbilindim ku min 
perçeyê laşê xwe  fedayî xaka welat 
kir. Hiya dawî jî  em ê li hemberî 
dagirkeran li  ber xwe bidin”

`Vîna gelên Rojava nayê 
şikandin` 

Raman da zanîn ku armanca êrîşên 
dewleta Tirk a dagirker têkbirina 
vîna gelê herêmê ye û wiha got: 
“Armanca ji êrîşên dewleta Tirk a 
faşîst yên  li ser bakur û rojhilatê 
Suriyê, şikandina vîn û hêza 
hevgirtinê ya gelên herêmê ye. 
Dagirkeriyê pir caran hewil da ku 
bi riya destekdayîna DAIŞ’ê gelên 
herêmê qir bike. Lê hewildanên 
dagirkeriyê li hemberî vîna gel 

têk çûn.”

` Piştgiriya dewleta Tirk ji 
çeteyên DAIŞ`ê re `

Raman Tepqa balkişand ser êrîşên 
dewleta Tirk yên dawiyê û wiha got: 
“Ev demeke dirêje ku Rêveberiya 
Xweser ji hêzên navneteweyî dix-
waze ku çeteyên DAIŞ’ê vegerînê 
welatên wan û wan dadgeh bike, 
lê hêzên navneteweyî bi erkê xwe 
ranabin û di vî warî de alîkariya 
Rêveberiya Xweser nakin, ji ber 
wê herî dawiyê Rêveberiya Xweser 
ragehand ku ewê çeteyên DAIŞ’ê 
yên di girtîgehên rêveberiyê de 
ne dadgeh bike, lewra daewleta 
Tirk a faşîst, ji bo ku çete neyên 
dadgehkirin û hevkariya wê ya bi 
çeteyan re eşkere nebe, bi awayekî 
hovane êrîş bakur û rojhilatê Sûriyê 
dike.”
Raman Tepqa di dawiya axaftina 
xwe de bang li tevahiya hêzên 
navneteweyî kir ku bi erkê xwe yê 
exlaqî rabin û alîkariya Rêveberiya 
Xweser bikin.

`Çeteyên DAIŞ`ê gelek 
kumkujî pêk anîn`

Şervanê bi navê Hafiz Elhemûd 
ku di sala 2017`an de, di enca-
ma şerê li dijî çeteyên DAIŞ’ê de 
li herêma Feratê birîndar bibû, 
derbarê kiryarên DAIŞ’ê wiha got: 
“Çeyteyên DAIŞ`ê bi hemû awayên 

hovane hewil dan ku gel qir bike; 
zarok, jin û mirovên temen me-
zin jî bi awayekî hovane dikuştin, 
di bin navê ola islamê de mirov 
serjêdikirin û dişewitandin. Yê bi 
awayekî eşkere piştgiriya DAIŞ’ê 
dikir jî, dewleta Tirk a dagirker bû, 
dagirkerî heta niha jî destekê dide 
şaneyên veşartî yên DAIŞ’ê da ku 
komkujiyan li dijî gel pêk bîn e. 
Lê bi berxwedaneke mezin û bi 
şehadeta gelek pekrewana Hêzên 
Sûriyaya Demokratîk (QSD) herêm 
ji destê DAIŞ`ê rêzgar kir.” 

`Divê hêzên navneteweyî bi 
berpirsyariya xwe rabin’

Hafiz Elhemûd di dawiya axaftina 
xwe de wiha got: “Dewleta Tirk ya 
faşîst herêmên bakur û rojhilatê 
Sûriyê herdem dike hedef, roj bi 
roj gefên xwe li ser herêmê zêdetir 
dike. Her wiha gelek planên qirêj 
li ser herêmê dayê meşandin, li 
aliyekî êrîş dike û li aliyê din jî 
sîxuran bikar tîn e. Lê tu carî  em 
nahêlin ku dagirkerî bighêje ar-
manca xwe.”

Şert û merc û hişmendiya di nava 
civaka Dêra Zorê de, bandoreke 
neyînî li ser tevlîbûna keçan ji 
dibistanê re dike. Eger malbat 
feqîr be, yan dibistan dûrbe, 
yan mamoste lewaz bin, an jî 
zeviyên wan hebin, destûr nadin 
ku keç bixwînin û hişmendiya 
cinsiyetparêz girîngî û mecalê 
nade ku keç derbasî dibistanê 
bibe. 

Li gundewarên Dêra Zorê 
pirsgirêkên perwerde û zîhniyeta 
cinsiyetparêz bandoreke mezin li 
ser çarenûsa keçan dike. Temenê 
keçikê dibe 6 salî êdî wê dixin ber 
karê malê de, êdî zarokan xwedî 
dike, wê rêdikin palehiyê û li ber 
destê dayîka xwe dixebite. Ji xwe 
eger bejna wê ji temenê wê dirêjtir 
be, hîna 13 salî ye wê dizewicîn 
in. Ew hesreta keçan a çuyîna 
dibistanê di dilê wan de dimîne.

Komîn dikare bibe hêza 
çareseriyê

Li gundê Kesra yê rojavayê bajarê 
Dêra Zorê komîna Meclîsê Şehîd 
Muhened Ilêwî mamoste Meha 
Merwan zarokan perwerde dike. 
Hejmara şêniyên taxê 300 mal-
bate, dibistana herî nêzî wan 
300 m ji wan dûr e, li ser riya 
giştî ye û derdora wê vekiriye, ev 
hemû bandor li ser çuyîna keçan 
û lawikan a dibistanê dike. Mal-
bat li ser zarokên xwe ditirsin û 

rênakin dibistanê. Şêniyên taxê 
êdî zarokên xwe yên keç di karê 
çandiniyê de didin xebtandin û ji 
ber mamoste dewreyên perwerdê 
bi pere vedikin, wan rênakin gel 
mamosteyan jî. 
Kî berpirsyartiya van zarokan radi-
ke? Ji komînê Cîgera Hevserokên 
Meclîsa Xeta Xerbî ya Dêra Zorê 
Meha Merwan êdî wan li mala xwe 
perwerde dike. 

Xizmeta komîna xwe dike 

Meha Mer wan fakû l teye 
mamostetiyê bi dawî kiriye û niha 
jî di Meclîsa Xeta Xerbî ya Dêra 
Zorê de dixebite. Piştî ji Meclîsê 
vedigere her roj saetekê zarokên 
komîna xwe perwerde dike. Niha 
hejmara şagirtên wê gihîştiye 
17 zarokan (15 keçik û 2 lawik) 
temenê wan ji 12 salî û jêr de 
ye. Mamoste Meha wê destpêke 
zarokan fêrî tîpên zimanê erebî 
bike û hewl bide ku malbatên 
wan bide razîkirin ku wan rêkin 
dibistanê. Gelek malbat hewl di-
din bi riya dewre û mamosteyên 
taybet zarokên xwe fêrî xwendin 
û nivîsandine bikin. Mamoste jî 
bê pere zarokan perwerde nakin, 
eger rojê saetekê perwerde bidin 
zarokan wê mehê 25 hezar LS. ji 
malbatên zarokan bistînin, eger 
rojê ji saetekê zêdetir be wê pere 
jî zêdetir bistînin, hinek malbat 
hene neçarin mehê 200 hezar LS 

bidin ji bona dewrê û mamosteyên 
taybet. 
Malbatên şagirtên Meha xwesti-
ne bi Meha re bibin alîkar û pere 
bidin wê, lê Meha bi dildarî xizme-
ta komîna xwe dike û tenê xema 
wê ew e ku zarok fêrî xwendin û 
nivîsandinê bibin û piştre biçin 
dibistanê.
Malbatên wan zarokan dîtin ku 
zarokên wan gelekî bi perwerdê 
şad bûne, êdî di wextê perwerdeya 
wan de rênakin tu deveran. Ji xwe 
zarok jî berî saeta ku perwerde 
dest pê bike, li mala Mamosteya 
xwe kom dibin. 
Têkoşîn û xizmeta Meha hêdî-hêdî 
dighîje encamê û niha malbatên 
zarokan piştî dîtin ku zarokên wan 
dildarî xwendinê ne, êdî biryar 
digrin ku wan rêbikin dibistanê û 
her diçe hejmara şagirtên Meha 
zêde dibin. Mamoste bi dildarî wan 
fêrdike û ew jî bi dildarî fêr dibin. 

Li dijî tecrîda li ser Îmraliyê em tevlî berxwedanê bibin

KCK: Gelên me wê teqez ji zihniyeta qirker hesab bipirsin!

Endamê Komîteya Zindanê ya PKK’ê Pîro Dêrsim girêdayî tecrîda girankirî ya li ser Rêber APO got, “Divê were zanîn ku em dikevin pêvajoyeke 
dijwar. Ji ber ku li hemberî me desthilatdariyeke wisa heye ku di her warî de qels dibe û dixwaze bi çi şêwazî mabe xwe li ser piyan bigre. Divê 
em karibin van derfetan veguherînin rêxistinbûn û berxwedanê.”

Endamê Komîteya Zindanê ya 
PKK’ê Pîro Dêrsim got,”Em bang 
dikin ku li dijî tecrîda Îmraliyê di 
nava berxwedaneke aktîf de cih bi-
girin û li dora berxwedana zindanê 
bibin yek.”
Dêrsim bang li gel kir ku li dijî tecrîd 
û îşkenceya Îmraliyê di nava berx-
wedaneke aktîf de cih bigirin.
Tifaqa AKP-MHP-Hîzbul-Kontra di 
hilbijartinê de bi ser ket û Tirkiye 
kete pêvajoyeke nû. Divê em vê 
pêvajoya nû çawa binirxînin?
Di serî de ez dixwazim diyar bikim 
ku hilbijartinên 14-28’ê Gulanê yên 
li Tirkiyeyê ne hilbijartinên meşrû 
ne, ji ber vê yekê divê encamên 
wan jî meşrû neyên dîtin. Hêzên 
dijdemokratîk ên ku di bin navê 
Tayyîp Erdogan û Tifaqa Cûmhûr 
de hatin cem hev, bi her cure sex-
tekariya hilbijartinê encamek wiha 
derxistin holê. Bi gotineke din divê 
encam weke diyardeya îradeya gel 
neyê dîtin. Berevajî vê, ev tişt tê 
wateya darbe û operasyoneke li 
dijî vîna gel. Lê eger wisa be jî, vê 
hikûmetê encameke ku wê 5 salên 
din dirêj bike derxistiye holê û ji 
aliyê hemû raya giştî ya Tirkiyeyê û 
kesên ku xwe weke muxalif pênase 
dikin, daye qebûlkirin.
Berî her tiştî, ev pêvajo bi rastî 
wê bibe berdewamiya ya berê, 
ku armanc dike ku tişta ku berê 
nedihat kirin temam bike. Bi Plana 
Hilweşînê re siyaseta wan qirki-
rina Kurdan bû. Bi berxwedana 

Rêbertiya me, gerîla, gelê me, 
hevrêyên me yên li girtîgehê û qada 
siyaseta demokratîk ev polîtîkayê 
tu encam negirt. Desthilatdariya 
faşîst a ku bi hilbijartinan xwe nû 
dike, di serî de vî tiştî ji xwe re 
dike armanc ku polîtîkaya Qir-
kirina Kurdan bigihîne encamê 
û têkoşîna me tasfiye bike. Di 
rastiyê de avabûna AKP’ê li ser 
vê bingehê ye. Ji bo têkoşîna me 
ya piştî Komploya Navneteweyî 
tasfiye bike û li ser vê bingehê bi 
projeya BOP’ê (Projeya Mezin a 
Rojhilata Navîn) Rojhilata Navîn 
ji nû ve dîzayn bike, AKP’ê weke 
projeyek di bin navê Îslama nerm 
ava kir. Îro hêzên hegemonîk ên 
navneteweyî Têkoşîna Azadiyê ya 
li Rojhilata Navîn weke xetereya 
sereke dibînin û dîsa erka tasfiyeyê 
dane AKP’ê kirin. Ji ber vê yekê jî 
van hêzan di pêvajoya hilbijartinê 
de bertek û nîqaşeke cidî li dijî 
Erdogan pêş nexistin û beriya ku 
encamên hilbijartinê diyar bibe 
ketin rêzê û pîroz kirin. Ji ber vê 
yekê divê were zanîn ku em dikevin 
pêvajoyeke dijwar. Di vê pêvajoyê 
de li ser me wê êrîşên tasfiyeyê 
zêde be û lê derfetên serkeftinê jî 
zêde ne. Ji ber ku li hemberî me 
desthilatdariyeke qels û têkçûyî 
heye. Gelê me bi awayekî zelal 
helwesta xwe ya bi biryar nîşan 
daye. Nîvê civaka Tirkiyeyê li dijî 
vê hikûmetê ye. Ji ber vê yekê 
îmkanên têkoşînê hîn zêdetir in. 

Lê divê em zanibin van derfetan 
çawa veguherînin rêxistinbûn û 
berxwedanê. Ji ber vê sedemê em 
ketine pêvajoyeke berxwedanê ku 
tê de derfet û îmkanên tekoşînê 
jî zêdetir in.
Helbet em bibêjin ku ev pêvajo wê 
berdewamiya berê be jî, wê hinek 
nûbûn jî hebe. Faşîzma AKP-MHP’ê 
di polîtîkaya Qirkirina Kurdan de 
ya ku 8 sal in bênavber dimeşîne, 
nekarî encama ku tê xwestin bi dest 
bixe. Wê li ser esasê derxistina 
encaman nêzî pêvajoya nû bibe. 
Wê hevkarî û îxaneta Kurdan hîn 
zêdetir bikeve nava tevgerê. Bi 
alîkariya Hîzbûl-Kontra wê bi hemû 
derfetên dewletê ji vê pêkhateyê 
re hewl bidin ku provokasyon û 
komkujiyan pêş bixin û li Bakurê 
Kurdistanê di bin bandora PDK’ê 
de parçeyek civakî ava bikin. Dîsa 
xiyaneta PDK’ê wê aktîftir bibe. 
Bi têkiliyên ku bi rejîma Sûriyeyê 
re bi rêya Rûsya û Îranê re bên 

pêşxistin, wê bi armanca tasfiyeki-
rina destkeftiyên li Rojava bê avaki-
rin. Dîplomasî jî wê pozîsyona xwe 
ya jeostratejîk a ku roj bi roj girîngtir 
dibe, li ser esasê di qirkirina Kurdan 
de tawîzan werbigire, heta dawiyê 
bi kar bîne. Di vî warî de weke 
polîtîkayeke giştî, pêvajoyeke di 
şeklê berdewamkirin, kûrkirin û 
hewldana encamdayînê de ye, di 
heman demê de di vê pêvajoyê 
de wê xiyanet û dîplomasiya hev-
kar li ser bingeheke aktîftir were 
bikaranîn.

 ‘Em li dijî tecrîd û faşîzmê 
têkoşînê bilind bikin’

Berxwedana zindanê her tim du 
alî bûye. Aliyê yekem berxwedana 
hevrêyên me yên girtî yên li hundir 
bû, aliyê duyemîn jî berxwedana 
malbatên me yên girtî û gelê me 
yê welatparêz ên li derve ye ku 
piştgiriyê didin vê berxwedanê. 

Bi meşandina vê berxwedana 
dualî ya bi hev re, gelek polîtîka 
û ferzkirinên dijmin pûç kirin. Îro 
zextên li zindanan hîn zêdetir bûne 
û gihiştine asta herî jor. Ji ber vê 
yekê berxwedana hevalên me yên 
di zindanan de ji her demê mezintir 
û berfirehtir e. Yanî li ser berxwe-
dana hevrêyên me yên girtî yên di 
zindanê de ne pêkan e ku mirov 
tiştekî neyînî bibêje. Hevrêyên me 
bi têrkerî rûmeta têkoşîna me û 
gelê me temsîl dikin, li hemberî 
dijmin stûyê xwe xwar nakin.
Ji bo vê jî divê bingeha berxwedana 
me li dijî tecrîd û êşkenceya sîstema 
Îmraliyê be. Di vî warî de li şûna 
ku li benda hev bin, divê her kes, 
her sazî û pêkhate pêşengiyê bike 
û ji xwe dest pê bike weke erk û 
berpirsyariyekê bibîne. Her wiha 
divê rewşenbîr, nivîskar, huner-
mend, yanî hemû beş û derdorên 
ku weke wijdanê civakê tên zanîn 
jî beşdar bibin, hêzê bidinê û 
pêşengiya vê berxwedanê bikin. 
Asta me û şêwaza me ya di berx-
wedana li dijî faşîzmê de jî nîşaneya 
asta welatparêz, rewşenbîr, nivîskar 
û demokratbûna me ye. Ji ber vê 
yekê em bang li malbatên girti-
yan, sazî û dezgehên hiqûqî, sazî 
û pêkhateyên welatparêz û hemû 
gelê xwe dikin ku li dijî tecrîda li 
Îmraliyê li dijî tecrîda girankirî ya 
li Îmraliyê bi awayekî aktîf xwedî li 
berxwedanê derkevin û têkoşîna 
li dijî faşîzmê bilind bikin. 

Hevserokatiya Konseya Rêveber 
a KCK’ê bi wesîleya salvegera 
30’emîn a Komkujiya Sêwasê da-
xuyaniyek nivîskî weşand û diyar 
kir ku wê teqez ji zihniyeta qirker 
hesab bipirsin û siberojên ronî 
ava bikin.

KCK’ê di daxuyaniya xwe de anî 
ziman ku dewleta Tirk a qirker, di 
serî de Kurd û Elewî dijminê hemû 
gelan e û dixwaze wan ji holê rake 
û diyar kir ku Komkujiya Sêwasê 
jî bi vê armancê pêk hatiye.
KCK’ê di daxuyaniya xwe de di-
yar kir ku hemû hêzên azadî û 
demokrasiyê divê li dora hêmanên 
jiyan û têkoşîna demokratîk hîn 
xurttir bibin yek û got:“Mirov encex 
bi vî rengî dikare dawî li sîstema 
qirker bîne. Em şehîdên Komkujiya 
Sêwasê ku bi hovane û bêwijdanî 
hatine qetilkirin, bi rêzdarî bi bîr 
tînin. Bîranînên şehîdan wê her 
tim di têkoşîna me de bijî û ji rêya 
me re bibe ronahî.”

 

“2’ê Tîrmeha 1993’an li Sêwasê li 
Otela Madimakê di encama êrîşeke 
nemerdane de rewşenbîr, nivîskar, 
rojnamevan û hunermend jî di nav 
de 34 mirovan jiyana xwe ji dest 
dan. Em dikevin salvegera 30’emîn 
a vê komkujiyê de, em bi nefre-
tek mezin şermezar dikin, em yên 
komkujî pêk anîne lenet dikin. Di 
şexsê kesên di Komkujiya Sêwasê 
de jiyana xwe ji dest dane de, em 
hemû şehîdên şoreş û demokrasiyê 
bi rêzdarî û minetdarî bi bîr tînin. 
Soza ku me daye şehîdan, car din 
dubare dikin. Gelê me wê teqez 
hesabê ji zihniyeta qirker ku dixwa-
ze jiyanê bi komkujiyan bifetisîne, 
hesab bipirse, siberojên azad û 

ronî ava bike.
Dewleta Tirk a qirker di serî de 
Kurd û Elewî dijminê hemû gelan 
e û bi vê dijminahî û zextê, bişaf-
tin, komkujî û her cûre rêbazên 
qirkirinê dixwaze gelan ji holê rake. 
Komkujiya Sêwasê jî bi armancê 
pêk hatiye û dewama komkujiyên 
Dêrsim, Mereş û Çorûmê ye ku 
berê li dijî Elewiyan pêk hatiye.

Nêzîkatiya li hemberî
 elewiyan, rûyê qirker ê 

dewletê eşkere kir

Zihniyeta dewletê li Tirkiye û Bakurê 
Kurdistanê encex bi rêbazên zext, 
komkujî û qirkirinê dikare li ser 
lingan bisekine û hebûna xwe 
bidomîne. Komkujiyên li hemberî 
Elewiyan datîne holê ku dewleta 
qirer û mêtinger ne tenê dijminê 
gelê Kurd e, dijminê Elewî û hemû 
gelan e. Ev dijminahiya dewletê 
ya li hemberî gelan, yekîtiya 
demokratîk a gelan û têkoşîna 

wê ya hevpar dike neçarî. Em 
bawer dikin ku yek ji encamên 
herî girîng ku em ji komkujiya 
derxînin, ev e. Civaka Elewî xwedî 
zanebûnek girîng a demokratîk e 
û ji bo demokratîkbûna Tirkiyeyê 
pêşengiyê ji civakê re dike. Bi qe-
tilkirina rewşenbîr, nivîskar û hu-
nermandan hatiye xwestin ku pêşî 
li pêşketina têkoşîna demokratîk 
bigirin.

Em şehîdên xwe bi rêzdarî bi 
bîr tînin

Di roja me de desthilatdariya AKP-
MHP’ê ya faşîst nûneriya siyaseta û 
zihniyeta qirker dike. Desthilatdari-
ya AKP-MHP’ê bi rojane li dijî Kurd, 
Elewiyan, jinan, karkeran, kedka-
ran, rewşenbîran, nivîskaran û hu-
nermendan polîtîkayên komkujiyê 
bi rê ve dibe. Sîstema tecrîd û 
êşkenceyê ya li Îmraliyê, şerê li 
hemberî Kurdan, zext û êrîşên li 
hemberî Elewiyan, komkujiyên ji-

nan, mêtingeriya li hemberî karker 
û kedkaran, qedexekirina hunerê, 
girtina rewşenbîr û rojanamevanan 
û hewldana bêdengkirina wan, divê 
her yek weke komkujî bê dîtin. Di 
serî de Komkujiya Sêwasê hel-
westa herî rast a divê li hemberî 
hemû komkujiyan were girtin, li dijî 
van polîtîkayên qirker û faşîst ên 
desthilatdariya AKP-MHP’ê, divê 
têkoşerên demokrasî û azadiyê 
yekîtiya xwe hîn mezintir bikin û 
têkoşîna demokratîk geştir bikin.
Em bi vê baweriyê car din dixwazin 
diyar bikin ku divê hêzên azadî 
û demokrasiyê li dora hêmanên 
jiyan û têkoşîna demokratîk yekîtiya 
xwe hîn xurttir bikin. Mirov encex 
bi vî rengî dikare dawî li sîstema 
qirker bîne. Em bi vê baweriyê car 
din şehîdên Komkujiya Sêwasê 
ku bi hovane û bêwijdanî hatin 
şewitandin û qetilkirin, bi bîr tînin. 
Bîranîna şehîdan wê her tim di 
têkoşîna me de bijî û ji rêya me 
re bibe ronahî.”

Hafiz Elhemûd 

Raman Tepqa 

Şaho Gabar/Qamişlo

PDK’ê  Başûrê Kurdistanê radestî 
MÎT’ê kiriye

PDK’ê ji bo parastina berjewendiyên xwe , Başûrê Kurdistanê radestî MÎTa Tirkiyê kiriye, malbata Berzanî ji bo 
ku li ser desthilatariyê bimîne, gelê Kurd bi tevahî dike qurban, bi alîkariya PDK’ê  bi 10’an bargehên artêşa Tirk a 
dagirker û navendên MÎT’ê Li Başûr hatine avakirin  û roj bi roj jimara wan zêdetir dibe.

Dewleta Tirk a dagirker ji sînorê 
Rojhilatê Kurdistanê heta sînorê 
Rojavayê Kurdistanê cihekî ber-
fireh li Başurê Kurdistanê bin 
pê kiriye û bi dehan baregeh û 
odeyên hevbeş yên îstixbaretê 
ava kirine. Di van baregehan de 
zêdetirî 5 hezar leşker û tîmên 
taybet tevî hemû corê çekên 
giran û alavên karê îstixbarî 
hene.
Dewleta Tirk ji beriya ku 
baregehên xwe li Başûrê 
Kurdistanê ava bike, gelek 
caran bi êrîşên leşkerî ku jêre 
digotin ‘operasyonên dervey 
sinor’ li dijî Tevgera Azadiyê 
û gelê Kurd yê welatparêz li-
dardixist.
Dewleta Tirk cara yekem li sala 
1983’an, cara duyem di Mijdara 
1984, cara sêyem 12’ê Tebaxê 
1986 û cara çarem di  4’ê Adar 
1987’an bi hejmarek mezin ya 
leşkeran sînorê xaka Başurê 
Kurdistanê û İraqê derbas kir. 
Dewleta Tirk tevahiya êrşên 
xwe de bê encam ma û neçar 
ma ku şunde vekişe.

Avakirina baregehên 
artêşa Tirk li Başûr

Di sala 1991’an de, dewleta 
Tirk careke din dest bi plana 
xwe yên dagirkirinê kir. Artêşa 
Tirk a dagirker vê carê bi ar-
manca dagirkirinê û bicihkirina 
leşkeran di xaka Başur de dest 
bi tevgerê kir. Dewleta Tirk a 
dagirker ji Cotmeha 1992 û 
şûnde zêdetirî 6 êrîşên leşkerî 
bi beşdariya sed hezaran leşker 
li ser xaka Başûrê Kurdistanê 
pêk aniye.
Dewleta Tirk a dagirker ji sala 
1994’an ve jî bi erêkirin û 
destekdayîna PDK’ê , li 20 cihên 
cuda yên Başûrê Kurdistanê 
baregehên leşkerî û navendên 
MÎT’ê vekirin. Roj bi roj jima-
ra baregehên dewleta Tirk a 
dagirker li Başûrê Kurdistanê 
zêdetir dibin. Li gorî agahiyan  
li Başûr zêdeyî 4o  noqteyên 
leşkerî, baregehên artêşa Tirk û 
navendên Teşkîlata Îstîxbarata 
Tirk (MÎT) hene.
Li gorî çavkaniyan, Tirkiyê cara 
yekem di sala 1994’an de li 
bajaroka Selehedîn (Pîrmam) 

a 25 kîlometre nêzî Hewlêrê ye 
noqteya xwe ya leşkerî vekirin. 
Li vir yekîneyek tîmên taybet 
a artêşa Tirk heye. Dewleta 
Tirk a dagirker piştî wê di sala 
1997’an de li herêmên Hewlêr, 
Zaxo, Silêmanî, Duhok, Diya-
na, Batufa, Bamernê, Amêdiyê, 
Kanîmasê gelek yekîneyên xwe 
yên leşkerî bicîh kirin.

Hin baregehên artêşa Tirk 
a dagirker

 -Baregeha leşkerî ya Batufa.
-Baregeha leşkerî ya Kanîmasê 
(Girê Barux(.
-Baregeha leşkerî, lojîstîkî û 
balefirxaneya li Bamernê.
-Baregeha leşkerî ya Sinkê.
-Baregeha leşkerî ya Bêgova 
(girê Biyê.
-Baregeha leşkerî geliyê Zaxo.
-Baregeha leşkerî ya Sîryê 
(Şêladizê).
-Baregeha Leşkerî ya Sîrê 
(Şîrtê).
 -Baregeha leşkerî ya Kupkê.
-Baregeha leşkerî ya Qimrê 
ya Berwarî.
-Baregeha leşkerî ya Koxê Spî.
-Baregeha leşkerî ya Deriyê 
Dawetiya.
-Baregeha leşkerî ya Çiyayê 
Serzêrî.
-Baregeha leşkerî ya nahyeya 
Zêlkan ku dikeve binarê çiyayê 
Meqlub.
-Baregeha leşkerî ya li Başîqa 
(Bakûrê rojhilatê Musilê(.

Navendên MÎT’ê yên 
veşartî yên li Başûr 

Her wiha l i gora hinek 
çavkaniyên herêmî, li Başur 
gelek baregeh û avahiyên 
MÎT’ê yên veşartî ku kar têde 

di meşînin hene. Li gorî van 
çavkaniyan li herêma Şeqlewa 
girêdayî bajarê Hewlêrê 3-4 
cihên leşkerên Tirk hene ku 
bi çekdarên PDK’ê re hevpar 
tên bi karanîn. Li van herêmên 
veşartî piranî yekîneyên tay-
bet ên artêşa tirk û cebilxane 
hene. Li baregeha Kanîmasî 
ji bilî yekîneya taybet, tabûra 
leşkerî, li Bamernê tabûra 
mekanîzme, tang û çekên giran 
hene. Dîsa li Bamernê balefirge-
hek jî hatiye çêkirin.Her wiha li 
gorî agahiyên herêmî li herêma 
Dîyana ku dikeve sînorê Başur 
û Tirkiyê, îstixbareta Tirkiyê MİT 
bi serbestî tevger dike. Di vê 
herêmê de li Binpiştiyê ku di-
keve ser rêya navbera Diyana 
û Rewandûzê de baregehek 
leşkerî ya Tirkiyê heye.

Hedefgirtina pêşengên 
kurd

Bi xurtbûna tevnên îstixbaratî 
ya MÎT’ê û hevkariya cîhazê 
Parastinê yê girêdayî PDK’ê,  
di salên dawiyê de, bi taybet li 
Silêmanî û derdorî wê êrîşên 
sûîkastî yê li ser welatparêz û 
pêşengên kurd pir zêdetir bûye. 
Di 16’ê Îlona 2021’ê li Silêmaniyê 
welatiyê bi navê Ferhad Bariş 
Kondû ku ji Bakurê Kurdistanê 
ye hatibû hedefkirin û ji êrîşê 
bi giranî birîndarî filitîbû.
Di 17’yê Îlona 2021’an de 
Endamê Komîteya Malbatên 
Şehîdan a PKK’ê Yasîn Bûlût 
ê bi nasnav Şukrî Serhed li 
bajarê Silêmaniyê bû hedefa 
êrîşa endamên MÎT’a dewleta 
Tirk a dagirker û şehîd bûbû.
Di 17’ê Gulana 2022’an 
de welatparêzê ji Bakurê 
Kurdistanê û xwediyê xwaringe-

ha Denîz Mihemed Zekî Çelebî 
li taxa Bextiyarî ya Silêmaniyê 
hate gulebarankirin û di 18’ê 
Gulanê li nexweşxaneya Şar a 
Silêmaniyê jiyana xwe ji dest 
dabû.
Bi destê ajan û nokerên dewleta 
Tirk a mêtinger qirker di 28’ê Te-
baxa 2022’an de ji welatparêzên 
Başûrê Kurdistanê û endamê 
Konseya Rêveber a Tevgera 
Azadî Sûheyl Xûrşîd Ezîz (Ma-
moste Şemal) hate şehîdxistin.

Di 4’ê Cotmeha 2022’an de,  li 
taxa Bextiyarî ya Silêmaniyê, 
Edîtora kovara Jineolojiyê û 
endama Navenda Lêkolînê 
ya Jineolojiyê aktîvîsta jinê û 
akademîsyen Nagîhan Akarsel 
şehîd bû.
Li bajarê Duhokê yê Başûrê 
Kurdistanê 17’ê Nîsana 2023’an 
di encama êrîşeke çekdarî de 
li hemberî Huseyîn Turelî hate 
qetilkirin. Li hemberî Turelî berê 
jî êrîşek çekdarî hatibû kirin û 
birîndar bûbû.
Herî dawî Endamê Komele-
ya Karkerên Mezopotmayayê 
Hûseyîn Arasan 9’ê Hezîrana 
2023’an li ber avahiya komeleyê 
êrîşek bi çekê li ser hate kirin û 
10’ê Hezîranê li nexweşxaneyê 
şehîd dibe.

Hikumeta Başûr jî bêdeng 
e

Di tevahî van bûyerên li 
Silêmanî rûdayîn em dibînin 
bê ka têkiliyek çawa ya xurt a 
Parastin û MÎT’ê heye û çiqasî 
xwe organîzekiriye. Her wiha 
sûîkast li Silêmanî û bikuj jî pişt-
re direvin Hewlêr û li navendên 
MÎT’ê û Parastinê tên hewan-
din û parastin. Bikujê Edîtora 
Kovara Jineolojiyê û Endama 
Navenda Lêkolînê ya Jineolojî 
Nagîhan Akarsel piştî kiryarê 
direve Hewlêr di benda dawî 
ya kontrolê ya Koyê û Hewlêrê 
ji aliyê hêzên ewlekariyê ve tê 
girtin. Li ser giştî bûyeran û van 
tevgeran heta niha hikûmeta 
Herêma Kurdistanê ti agahiyek 
nedaye, xwe lê ker, kor û lal 
kiriye. Ev jî gumanên mirovan 
zêdetir dike yên li ser kiryarên 
wiha.

Serhildana Şêx Seîd 

‘Pêwîste hiqûqnas bi erkê xwe yê exlaqî rabin’

Roja 29’ê hezîranê weke rojeke dilsoj di dîroka kurdan de cih digire. Ji ber wê dilsojiyê 29’ê Hezîranê ji bo civaka kurd rojeke ge-
lek girîng e. Di 29’ê hezîrana 1925’an de pêşengê kurd Kalê Şêx Seîd û 46 rêhevalên xwe ji hêla dewleta tirk ve li bajarê Amedê 
li qada Deriyê Çiyê hatin darvekirin.
Piştî 74 salan di roja 29’ê hezîrana 
1999’an de biryara dardakirina 
Rêberê gelê Kurd Abdullah Oca-
lan hat dayîn. Bêguman di roja 
dardakirina Şêx Seîd de biryar 
dayîna dardakirina birêz Ocalan 
ne tesedufî bû. Bi wî biryarî peya-
meke girîng didan civaka kurd. Di 
vê peyamê de dixwestin bibêjin 
ku dê aqûbeta Rêberên gelê Kurd 
her tim wekî yê Şêx Saîd be.
Cihê gorên Şêx Saîd û hevalên wî 
yên berî 94 salan li Qada Deriyê 
Çiyê yê Amedê hatin darvekirin, 
hîna jî nayê zanîn. Neviyê Şêx 
Saîd Kasim Firat, diyar kir ku di 
sala 2010’an de, ji bo vê mijarê 
daxwazname dan Meclîs û We-
zareta Karê Hûndir, lê heya niha 
tu bersiv negirtine.
Serhildana Şêx Saîd ku weke 
yekemîn raperîna dîroka komarê 
tê zanîn, di 5’ê Sibata 1925’an de 
dest pê kir. Di Gulana 1925’an de 
serhildana  Şêx Saîd hat tepisan-
din û di Dadgehên Îstiqlalê yên 
hatin avakirin de, ji bo bi sedan 
kes biryara cezayê darvekirinê 
hat dayîn. Dadgeha Îstiqlalê ya 
Amedê, di 29’ê Hezîrana 1925’an 
de, ji bo Şêx Saîd û 46 hevalên wî 
jî biryara darvekirinê da. Biryara 
dadgehê sibetir li Qada Deriyê 
Çiyê ya Amedê hat bi cih anîn. 
Şêx Saîd û 46 hevalên wî hatin 
darve kirin.

Cihê gorên wan nehat 
aşkere kirin

Bi ser darvekirina Şêx Saîd û 46 
hevalên wî re 94 sal derbas bûn. 
Cihê gora Şêx Saîd û hevalên 
wî hîna jî nehatiye aşkere kirin. 
Li gel ku tê gotin cihê gora wan 
li qada nêzî Orduevî ye, lê di 
fermiyetê de tiştek wiha tune-
ye. Hemû hewldanên malbat û 
siyasetmedarên Kurd ji bo dîtina 
cihê gorên Şêx Saîd û hevalên 
wî, bê encam man. 

 ‘Armanca wan ew bû li 
kurdistanê jiyana azad ava 

bikin’

Neviyê Şêx Saîd Kasim Firat 
derbarê mijarê de diyar kir ku ser-
hildana Şêx Saîd a di sala 1925’an 
de li Kurdistanê nav û deng da.
Firat, bal kişand ser berî sala 
1924’an û wiha got: “Li Kurdistanê 
piştî 1806’an nêzî 20 serhildan ava 
bûn. Di wê sedsalê de, li Kurdistanê 
rihê azadiyê derketibû holê. Hedef 
û armanca kesên beşdarî serhil-
dana Şêx Saîd bûn, li Kurdistanê 
avakirina jiyana azad û birûmet 
bû. Ji ber ku ji beşên cuda di 
nava vê serhildanê de hebûn. 
Kesên mîna Doktor Fûat, Fehmî 
Bîlal, Yûsûf Ziya, Şerko (Elewîbû), 
axa, xwendekar, şêx û leşker li 
hev kom bibûn û dixwestin jiyanek 

azad  li Kurdistanê ava bikin. Ji 
xwe gehiştin vê hedefa xwe jî û 
qezenc kirin.”

Barzan, Dêrsim û Mahabad

Firat, da zanîn ku di hedefê de ji 
holê rakirina Kurdan hebû û wiha 
bilêv kir:“Di asta heyî de, Kurdan îro 
qezenc kirine, ji polîtîkayên înkar 
û îmhayê rizgar bûne. Bi bedelên 
hatin dayîn û xwîna ku rijiyayî, li 
Kurdistanê hin tişt şîn kirin. Li Bar-
zan, Mehabad û Dêrsimê jî serhil-
dan çêbûn. Dîsan li serê çiyan û 
zindanan Kurdên li ber xwe didin 
hene. Êdî pirsgirêka Kurd vego-
hertiye, pirsgirêkek navneteweyî. 
Divê em xwedî li van destkeftiyan 
derkevin. Xwîna ku hat rijandin, ji 
bo her çar parçên Kurdistanê hin 
tişt şîn kirin û pêwîste ku em bi hêz 
xwedî li wan derkevin û biparêzin. 
Pêwîste ku em li hemberî dijmin û 
dagirkeran tu carî serî netewînin 
û yekîtiya xwe ava bikin. Herweha 
divê bercewendiyên takekesî û 
malbatî li pêşiya berjewendiyên 
gelê û netewî nebin asteng.”

‘Ji bo kurdan peyamek bû’

Li gorî Firat biryara darvekirina 
Rêberê PKK’ê Abdullah Ocalan a 
Dadgeha Ewlekariya Dewletê ya 
2’yemîn a Enqerê di 29’ê Hezîranê 

de da, ne tesaduf û derbarê vê 
de wiha got: “Ji bo Kurdan peyam 
dan. Gotin ‘me di 29’ê Hezîrana 
1925’an de hûn kuştin. Emê îro 
jî we bikujin. Bi çi awayî dibe 
bila bibe, emê hemû serhildan û 
tevgerên we têk bibin.’ Ev peyam 
dan gelê Kurd.”

‘Ji sala 1979’an ve em li gora 
wan digerin’ 

Firat, dest nîşan kir ku ji sala 
1979’an ve û wiha pê de çû: “Heya 
roja îro tenê bersiv jî ji bo me ne-
hatiye dayîn. Em hemû dizanin 
gora wan li ku derê ye. Bi dehan 
car me serlêdan kir. Birayê min 
bi awayekê fermî di sala 2010’an 
de serî li Meclîs û Wezareta Karê 
Hundir da. Lê tu bersiv nehat dayîn. 
Ji şehîdên me û miriyên me ditirsin. 
Teqez em ê, bigihin armanca xwe. 

‘Divê kurd bibin yek’

Firat di dawiya axaftina xwe de 
wiha got: “Em Şêx Saîd û hevalên 
wî di salvegera wan a 98’emîn de 
bibîr tînin. Kurdistanê gelek bedel 
dan.  Kirin 4 parçe. Bi sedsalane 
ku em di nava êş û azaran de dijîn. 
Bila ji vê ders derxînin. Divê Kurd 
bibin yek û ji bona vê yekê bi şev 
û roj bixebitin.

Endamê Insiyatîfa Parastina Rêber 
Abdullah Ocalan A Parêzerên 
Sûriyê Sîpan Xelef bang li teva-
hiya hiqûqnas û parêzeran kir 
ku  li hemberî tecrîdê bêdeng 
nemînin û got, dewleta Tirk a da-
girker ji bo ku fikrê Rêber Apo 
sînordar bike, tecrîdê roj bi roj 
girantir dike.

24 sal in gelên Kurdistan û Rojhilata 
Navîn li ser astên siyasî, dîplomatîk 
û fikrî ji bo pêkanîna azadiya fîzîkî 
ya Rêber Ocalan kar dikin. Azadiya 
Rêber Ocalan azadiya hemû civakan 
e taybet gelên Bakur û Rojhilatê 
Sûriyê  ku fikirên Ocalan ji bo şoreşa 
xwe weke bingeha sereke dibînin.
Li ser wê bingehê li seranserî cîhanê 
gelek komîte, sazî û însyatîf ji bo 
belavkirina firkir û felsefeya Rêber 
Ocalan hatin avakirin. Ji sala 1999’an 
ve têkoşîneke hiqûqî û dîplomatîk ji 
bo teşhîrkirina binpêkirinên dewleta 
Tirk  a faşîst ên li hember Rêber 
Ocalan tên kirin.

Yek ji wan însyatîfan, Însiyatîfa Pa-
rastina Rêber Abdullah Ocalan a 
Parêzerên Sûriyeyê ye. Destpêkê 
di 9 Cotmega 2019’an de, bi navê 
Insiyatîfa Azadiya Rêber Abdul-
lah Ocalan a Sûriyê e, ji aliyê ge-
lek kesayetên siyasî, dîplomatîk, 
hiqûqî, bijîşkî, şêx û rûspiyên ji hemû 
pêkhateyan ve hat avakirin. Însiyatîf 
li seranserî bajar û navçeyên Ro-
java û Bakur û Rojhilatê Sûriyê û 
bajarê Helebê, ji bo pênasekirina 
fikir û felsefeya Rêber Ocalan  kar 
dida meşandin, ji bo azadiya fîzîkî 
jî têkoşîneke hiqûqî û qanûnî dide 
meşandin. Di 20’ê  Gulana 2023’an 
de, Însiyatîfa Azadiya Rêber Ab-
dullah Ocalan a Sûriyê konferansa 
xwe li bajarê Reqayê li dar xist û 
navê xwe guhert û kir Însiyatîfa 
Parastina Rêber Abdullah Ocalan 
a Parêzerên Sûriyey.
Derbarê tecrîda giran ya li ser Rêber 
Apo û  kar û xebatên Însiyatîfa Pa-
rastina Rêber Abdullah Ocalan 
a Parêzerên Sûriyeyê, endamê 

Insiyatîfê parêzer Sîpan Xelef ji 
Rojnameya me ” Ronahî ” re axivî.
Sîpan Xelef diyar kir ku di dîrokê 
de tecrîdeke ewqas giran û dom-
dar li ser mirovan nehatiye me-
şandin û wiha domand: “Di dîrokê 
de tecrîdeke  ew qasî dijwar, kûr 
û giran li dijî mirovan nehatiye ki-
rin. Hin girtiyên siyasî, zordarî li 
ser wan dihat meşandin, lê ne bi 
rengekî domdar bû. Wekî tê zanîn 
ku li ser Rêber Apo tecrîdeke giran 
tê meşandin û ji tevahiya mafên 
xwe bêpare. Hetanî telvisyonê jî lê 
qdexeye. Dagirkeriya Tirk bi hinceta 
cezayê displînê, ev zêdeyî 2 salin 
ku nahêle Rêber Apo hevdîtinê bi 
malbat û parêzerên xwe re pêk 
bîne.”

 Sîpan da zanîn ku cezayên despilînê 
yê li ser Rêber Abdullah Oclan tê 
feriz kirin, ne nîzîkatiyeke hiqûqî 
ye û wiha got: “Dewleta Tirk a da-
girker bi hiceta cezayê displîn, ji 
25`ê Adara 2021`an de û heta niha 
hevdîtina Rêber Apo bi malbat û 
parêzerên wî re qedexe dike, ev 
cezayên despilînê dewama sîtema 
işkenceyê ya Îmraliyê ye. Tenê di 
sala bûrî de 70`ê carî serdan ji bo 
pêkanîna hevdîtina bi Rêber Apo re 
hat kirin , lê tevahiya serlêdanan, 
bê encam man.”
Sîpan da zanîn ku ji beriya 25 
salan ve Rêber Apo bi awayekî 
nehiqûqî li Îmraliyê girtiye û tê 
tecrîdikirin û wiha got:  “Dewleta 
Tirk a faşîst li kêleka tecrîda giran 
ya li ser Rêber Apo, li dijî kurdan 
û tevgera azadiyê jî şerekî giran 
dide meşandin. Li hemberî êrşên 
dagirkeriyê jî berxwedaniyeke mezin 
heye û kurd didin xuyakirin ku wê 
bi rumeta xwe biserkevin. Dewleta 
Tirk dixwaze bi riya tecrîdê  pêşî li 

fikrên azad yê Rêber Apo bigre û 
rola wî ya di çareserkirina kirîzên 
Rojhilata Navîn de asteng bikin.
Dewleta Tirk a dagirker ji bo ku 
projeya Netewa Demokratîk têk bibe 
û fikrê Rêber Apo sînordar bike, bi 
tevahiya rêbazan êrîşî kurdan dike 
û tecrîdê roj bi roj girantir dike.” 
Endamê Însiyatîfa Parastina Rêber 
Abdullah Ocalan a Parêzerên 
Sûriyeyê, di dawiya axaftina xwe 
de wiha got: “Ji sala 2018`an heye 
sala 2019`an, tenê 5 caran Rêber 
Apo  hevdîtin bi parêzerên xwe 
re kiriye, herwiha ji  sala 2014`an 
heye 2023`an de, Rêber Apo tenê 
5 caran hevdîtin bi malbata xwe 
re pêk anioye. Ji sala 1999`an de 
heye sala 2023`an, Rêber Apo  tenê 
2 car bi telîfonê bi malbata xwe 
re axivî ye. Ji tevahiya parêzer û 
hiqûqnasan tê xwestin ku bi erkê 
xwe yê exlaqî rabin û li hemberî 
tecrîdê bêdeng nemînin. Azadiya 
fîzîkî ya Rêber Apo azadiya teva-
hiya gelan e.”

Rojên reş 
ên dîroka 

me
Ahmed Aktaş
Di dîrokên hemû gelan de rojên rêş 
û rojên xweş hene. Di dîroka gelê 
me de, rojên wisa yên reş jî yên 
xweş û geş jî gelek in.
Hema em yekser bala xwe bidine 
vê heyva Hezîranê û di vê heyvê 
de jî bala xwe bidin 29’ê wê, em ê 
bibînin ku di dîroka geleçê me de 
çendîn rojên xemgîn hene.
Di roja 29ê Hezîrana 1925an de, 
Dadigeha Istiqlalê ya Şerqî birya-
ra lisêdarêdanê ya Şêx Seîd û 46 
hevalê wî stand û di heman rojê de, 
bi lez ew li Meydana Deriyê çiya ya 
Amedê îdam kirin.
Di roja 29’ê Hezîrana 1999an 
de, serokê Dadigeha Ewlekari-
ya Dewletê ya jimara 2an Turgut 
Okyay, biryara îdama Rêber APO 
xwend.
Ma gelo, ji bo van her du rêberên 
gelê Kurdistanê çima biryara îdamê 
hat standin, çi guneh kiribûn, sûcên 
wan çibûn, mafê kê xwaribûn, li 
talanê kê xistibûn, malê kê dizîbûn, 
zulum li kê kiribûn, welatê kê dagir 
kiribûn, çav berdabûn milk û malên 
kê?
Bersiva van pirsan, ji bo van rêberan 
ne “erê” ye. Lê ji bo dewletên dagir-
ker û bi taybetî ji bo dewleta tirka 
zedetir bersivên van pirsan “erê” ye.
Bi tenê daxwaza van rêberan; ji bo 
gelê Kurdistanê jiyana azad bû û 
nuha jî her daxwaza rêberên gelê 
Kurdistanê; azadî û aramiya gelê 
Kurdistanê ye. Ev daxwaz ji bo 
hemû gelê cîhanê derbasdar e.
Heke ev daxwaz sûc be, ev tê wa-
teya hemû gelê cîhanê gunehbar û 
sûcdarin. Û bêgûman em ê her roj vê 
gunehkariyê bi dil û bi daxwaz, bê 
tirs û bê xof pêkbînin.
Lê gunehkar û gunehbar rêveberên 
van dewletên dagirker û qirker 
in. Bi zanebûn, bê şerm û bê fedî, 
kumê xwe didin serê rêberên gelê 
Kurdistanê, kumê rêberên gelê 
Kurdistanê jî didin serên xwe.
Her wiha, armanca van kiryarên 
qirkirinê, tirsandin û dûrxistina gel 
ji rêberan e. Lê ya rast, ew bixwe 
tirsonekin, ji ber ji zanebûn û rabûna 
gel ditirsin ku heta nuha cenaze û 
qebrên rêberên gelê Kurdistanê jî 
vedişêrin. Ewqas tirsonekin, bi tenê 
ne ji rêberên zindî, belê ji yên mirî 
jî ditirsin ku heta nuha qebrên Şêx 
Seîd û 46 hevalên wî vedişêrin.
Her wiha ji qebristanên şehîdan jî 
ditirsin. Hema hema êrîş birine ser 
hemû qebristanên şehîdan. Jixwe 
cenazeyên hinek rêberên gerîla yên 
mîna Egît(Mahsum Korkmaz) û Ho-
zan Serhat jî veşartine. Qebra Seîdê 
Kurdî(Seîd Nursî) jî wenda hiştine!
Erê, van rojên reş dilê gelê 
Kurdistanê gelek têşîne û gelek 
xemgîn dike. Lê êdî divê neyarên 
gelê Kurdistanê baş zanibin, bi van 
kiryarên dijî mirovahiyê, nika-
rin gelê Kurdistanê bitirsîne û ji 
doza wan û rêberên wan dûr bixin. 
Erê, dibe ku cenaze û qebrên wan 
veşirtî bihêlin û qebristanên şehîdan 
xerabikin, her wiha rêberê zindî 
mîna Rêber APO li Imrali bi tenê 
bihêlin û ji gel dûr bixin, lê hezkirin 
û evîndariya van rûmet û pîroziyên 
bêhempa yên gelê Kurdistanê, nika-
rin ji nava dilê gelê me dûr bixin û 
ji mejiyên wan der bixin. Tu dewlet 
û zihniyetên kevneperest, ne xwedî 
hêzek wisa ne.

